
Útil Novos
valores

O ‘Diccionario
metodolóxico de
análise literaria’ de
Arcadio López
Casanova é un
volume rigoroso e
cheo de método,
mais tamén escrito
coa sabencia e
amestría literaria que
caracterizan ao noso
ilustre poeta

O outro día pretendía explicarlle a un meu sobri-
ño, aquí en Madrid, que cousa é a aliteración. Es-
tabamos nunha casa moi pouco provista de mate-
rial ‘‘ad hoc’’ cando, mira por onde, reparei que na
miñamochilaviaxabao ‘Diccionariometodolóxico
de análise literaria’ (Editorial Galaxia, Vigo 2001)
de Arcadio López-Casanova; libro que estes días
anda comigo por mor de me ocupar del. Meu dito,
meu feito. Xaiña íamos os dous, o rapaz e máis
eu, por un camiño aliterativo da man de Iglesia Al-
variño, Novoneyra e García Bodaño. Carlos Do-
mínguez, de Madrid de sempre, nunca tal se vira.
E eu sentinme moi confortado de ilustrar coas no-
sas vellas palabras o descoñecemento en mate-
ria de imaxes literarias do cativo. Así que de entra-
da este volume de Arcadio, exquisitamente pre-
sentado por Galaxia, ten un valor práctico, e como
tal non será cousa de lelo todo seguidiño, senón
petiscando aquí e acolá, ou indo ás entradas co-
rrespondentes cando sexa mester. E non obstan-
te eu lin este libro paso a paso, e agora volverei a
el cando o precise. Por iso estou en condicións de
dicir que se trata dun volume rigoroso e cheo de
método (como de Arcadio López-Casanova),
mais tamén escrito coa sabencia e amestría lite-
raria que caracterizan ao noso ilustre poeta e es-
tudioso transterrado. Naturalmente os autores
escollidos para ilustrar cos seus poemas (ou ana-
cos deles) canto aquí se di, forman parte –na súa
meirande parte– do máis grando da nosa literatu-
ra. Aínda que isto sexa, desde logo, relativo. Hai
grandes poetas, com se sabe, que traballan baixo
mínimos, con tal escasez de imaxes que fan pou-
co doado o comentario de textos. Ben ao contra-
rio, existen pirotécnicos que todo o artellan apartir
de arsenais metafóricos, que en realidade non
pretende senón impresonar ao lector con seme-
llante faramella. Por certo, vou agora á entrada
metáfora do volume de Arcadio López Casanova,
e atopo a seguinte definición: Forma (externa) da
imaxe (v.) de fundamento obxectivo, baseada na
identidade, e que amosa dous tipos direnciados:
1. In praesentia... 2. In absentisa..., etc. etc. Para
ilustrar a metáfora Arcadio bota man de novo de
Aquilino Iglesia Alvariño, pero tamén de Cuña No-

vás, de Amado Carballo, de Ricardo Carballo Ca-
lero. Igual alguén pode pensar que estou esaxe-
rando coas bondades e virtudes deste libreo, ob-
viamente de lectura e consulta obrigadas para
quen queira saber oquesecocenaanálise textual
entre nós, pero tamén fora do noso ámbito. Ben,
neste caso levamos ao incrédulo á voz Hipérbole,
como se sabe ‘‘figura de relevo enfático coa que
se esaxera a expresión, sexa para aumentar ou
ben rebaixar unha determinada realidade’’. Aquí
atopamos a Joan Airas:
Pero tal coita ei d’amor
que maior non pod’om’aver.
Pero tamén a Rosalía de Castro. E así sucesiva-
mente poderíamos afondar polo miúdo neste libro
tan cheo de rigor como de fermosura, e que sen
dúbida ningunha (e aínda que algún poda abraiar-
se) é do máis ameno. Porque, xa se dixo, ven ilus-
trado con mostras poéticas, así que apartede tex-
to científico pode tamén entenderse como unha
escolma. Naturalmente o volume (o primeiro dun
conxunto que, xa se ve, empeza pola poesía),
acompáñase dunha bibliografía impecable, na
que a partir de agora entra el mesmo por dereito
propio, mais tamén duns índices utilísimos para o
manexo dun libro tan académico como de lectura
fluidísima, e xa se sabe que ambos termos non
deberían ser un oxímoro: ‘‘procedemento que,
baseándosenaequivalencia románticaporoposi-
ción (relación de contrariedade (v.), dá lugar a
unha expresión pode responder a dous esque-
mas básicos: etc. etc.’’. Ata agora quen quixera
poñer un exemplo de oxímoro tiña que citar –un
supoñer– o tersiano ‘‘Vivo sin vivir en mí y tan alta
vida espero que muero porque no muero’’. Desde
o libro de Arcadio López-Casanova do que hoxe
damos noticia podemos citar coa mesma prontitu-
de e exactitude, e maior achegamento e veciñan-
za a Rosalía de Castro, Amado Carballo, Avilés
de TaraMaría Mariño, Cuña Novás ou Luz Pozo
Garza. Un traballo, pois, o de Arcadio útil e rotun-
do.

vICENTE aRAGUAs

Ás veces as coleccións adicadas á promoción
diso que chamamos ’novos valores’ cobran un
valor real e deixan de ser unha sorte de segun-
da división de escritores, ou de peaxe que as
editoriais teñen de pagar ás novas xeracións
para manter en activoasestradas literarias. Is-
to acontece, sobre todo, cando esas colec-
cións serven de plataforma de proxección du-
nha nova voz, que ten algo diferente que dicir,
ou que sabe falar do de sempre dun xeito orixi-
nal. Maisenocasiónsoprocesoaíndavaimáis
aló, e esa voz reafírmase, consolídase, e é
quen de atopar un espacio propio no campo li-
terario. E xustamente iso é o que aconteceu
con Xerardo Quintiá, quen despois de publicar
un par de libros na colección Descuberta de
Galaxia (Finísimo po nas ás no 97 e Unha soa
man e outros intres no 99), entra por méritos
propios na colección Literaria, isto é, na colec-
ción canónica por excelencia das que aeditora
viguesa adica ó xénero narrativo.

Un rabaño de ovellas brancas vai, pois, con-
vivir editorialmente non só con Miranda, Rivei-
ro Coello ou Bieito Iglesias, senón tamén co
gran relatista que foi Otero Pedrayo, Don Ra-
món para case todos nós. Ilustre compaña pa-
ra quen demostra estar chamado a ser un ho-
nesto continuador da xinea dos mellores rela-
tistas galegos.Trece relatoscompoñenovolu-
me, que se alternan con doce pequenos textos
numerados (denominados polo autor ’peque-
nas historias’) que parecen querer ser estam-
pas ou retratos, que ás veces ensaian a es-
tructura telefónica de Blanco Amor e Suso de
Toro, e que noutras son case microrelatos,
que é unha maneira de chamarlle cun pedante
tecnicismo a ese xénero tan noso que é a ’cou-
sa’ e que intúo está chamado a dar moitos e lo-
grados froitos nas nosas letras. Non consegue
sempre Quintiá a equilibrada intensidade per-
fección que esa fórmula narrativa reclama, pe-
ro si que -cando se afasta do corsé que lle im-
pón o paradigma do retrato- logra algúns intres
de extrema brillantez, como no remate da Pe-
quena historia 3 onde non podemos deixar de
apreciar a pegada de Castelao, ou no poten-
cial de suxestión narrativa que posúe a carta
da Pequena historia 9.

Os relatos transcorren todos nun mundo ru-
ral galegoabaladopor infindascontradiccións:
a da emigración, presentada con espida crue-
za en O camión, a narración que abre o volu-
me; a dos conflictos familiares ocasionados
pola propiedade da terra e as irreparables fen-

das que abren; a da dependencia do alcohol e
a violencia que chega a xerar; a da falta de ex-
pectativas que padecen as novas e as vellas
xeracións... Temas pouco amables, mais res-
catados do cru exhibicionismo das miseriasda
condición humana pola ollada solidaria do na-
rrador. Mais é evidente o afán de Quintiá por
afastarse dos modelos ruralistas convencio-
nais, mesmo dos ensaiados por algún escritor
contemporáneo, encorsetados pola vocación
antropolóxica e pola fascinación filolóxica dos
seus autores. Así, osvellos temascomoades-
coberta da sexualidade, o desarraigo, a frus-
tración do sentimento amoroso ou a soidade
están tratados dende nós, isto é, dende as no-
sas particulares formas de vivilos, mais cunha
profundidade tal, cunha ollada tan honesta e
desprexuizada, que se converten en peque-
nas metáforas da condición humana e acadan
de inmediato unha trascendencia e un valor
universal que sospeito outras literaturas non
tardarán en descubrir

En canto ó título, intertextualizado nalgúns
dos relatos, Quntiá xoga a fomentar con el
unha dobre lectura. Por unha banda, constitúe
sen dúbida unha referencia inconfundible a
ese mundo rural que é o verdadeiro protago-
nista da obra, mais por outra as ovellas son
unha invitación a soñar e a deixar voar a fanta-
sía, coas súas connotacións de pureza inma-
terial. É por iso que o rapaciño Ïscar de ¿En
que sitio do ceo? entende que as nubes son as
ovellas de Deus, e o finado do seu avó o pastor
que as garda, de xeito que a morte perde así o
seu carácter definitivo e inexplicable e pasa a
ser unha viaxe ascensional por medio da cal o
ancián se afasta das súas duras condicións de
vida para converterse nunha etérea compaña
para o seu neto, unha viaxe que a vella Relato-
ra da narración que pecha o volume tamén es-
tá disposta a emprender. Xa que logo, un uso
ben distinto do valor referencial que a ovella
cobraba no Fridom spik de Jaureguizar, onde
o animal real era, para unha nena urbana, o
trasunto da caixa de Norit que a súa nai usaba
para lavar. Quizais sexa iso o que afasta a
Quintiá da visión do mundo bravú, co quecom-
parte a vontade de reafirmación étnica: a von-
tade de elevar a ollada cara ó ceo, negándose
a ficar atrapado nunha caixa de deterxente.

